
PER SINJALIZIMIN DHE
MBROJTJEN E
SINJALIZUESVE

NéE mbéshtetje té neneve 78 e 83, pika
1, té€ Kushtetut€s, me propozimin e
Késhillit t& Ministrave,

KUVENDI
I REPUBLIKES SE SHQIPERISE

VENDOSI:

KREU I
DISPOZITA TE PERGJIITHSHME

Neni 1

Objekti
Ky ligj pércakton rregullat pér
sinjalizimin e njé veprimi ose praktike t&
dyshuar korrupsioni nga sinjalizuesit né
sektorin publik e privat, mekanizmat pér
mbrojtjen e sinjalizuesve dhe detyrimet e
autoriteteve publike e t€ subjekteve private

né lidhje me sinjalizimin.

Neni 2
Qéllimi
Qéllimi 1 kétij ligji Eshté:

a) parandalimi dhe goditja e
korrupsionit n€ sektorin publik e privat;

b) mbrojtja e individéve g€ sinjalizojné
veprimet ose praktikat e dyshuara té
korrupsionit n€ vendin e tyre t€ punés;

¢) nxitja e sinjalizimit t€ veprimeve ose
praktikave t& dyshuara t&€ korrupsionit.

Neni 3
Pérkufizime

N¢é kété ligj termat e méposhtém kané
kéto kuptime:

1. “Autoritet publik” ka t&€ njéjtin
kuptim me at€ t€ dhéné né ligjin pér té
drejtén e informimit.

2. “Hakmarrje” €shté c¢do veprim, i
drejtpérdrejt€ ose jo 1 drejtpérdrejté, ose

kércénim, 1 kryer nga organizata, me
natyré diskriminuese, disiplinore ose qg,
né njé formé tjetér té padrejté, démton
interesat e ligjshém té sinjalizuesit dhe gé
rezulton nga sinjalizimi.

3. “I sinjalizuar” jané njé ose mé shumé
persona, ndaj té ciléve béhet njé€ sinjalizim,
sipas kétij ligji, n€ lidhje me njé veprim
ose praktiké t€ dyshuar korrupsioni.

4. “ILDKPKI” éshté Inspektorati i Larté
1 Deklarimit dhe Kontrollit t€ Pasurive dhe
Konfliktit té Interesave.

5. “Informacion publik” ka té njéjtin
kuptim t€ dhéné né ligjin pér t€ drejtén e
informimit.

6. “Korrupsion™ &shté ¢do veprim ose
mosveprim 1 kundérligjshém, sipas
legjislacionit penal né€ fuqi, n€ lidhje me
¢do formé& t€ Kkorrupsionit aktiv,
korrupsionit pasiv, shpérdorimit t& detyrés
ose kompetencave, ushtrimit t&€ ndikimeve
té paligjshme né kryerjen e detyrave ose
marrjen e vendimeve, shpérdorimit t& té
ardhurave té Buxhetit t& Shtetit, pérfitimit
té paligjshém t€ interesave, si dhe ¢do akt
tjetér i ngjashém me to.

7. “Mbrojtje” &sht€ mbrojtja e
sinjalizuesit nga  hakmarrja,  sipas
mekanizmit t€ pércaktuar né kreun V té
kétij ligji.

8. “Njésia pérgjegjése” &éshté organi i
posacém, 1 caktuar brenda autoritetit
publik ose subjektit privat, i pérbéré nga
njé ose mé shumé punonjés t€ organizatés
dhe i ngarkuar me detyrén e shqyrtimit t&
hetimit administrativ t€ sinjalizimit dhe
shqyrtimin e kérkesés pér mbrojtjen e
sinjalizuesit, sipas pércaktimeve té kétij
ligji.

9. “Organizate” €shté autoriteti publik
ose subjekti privat.

10. “Sinjalizim” &shté raportimi i
informacionit nga ana e sinjalizuesit te
njésia pérgjegjése ose ILDKPKI-ja pér
veprime apo praktika t€ dyshuara
korrupsioni, té kryera né vendin e tij té
punés né autoritetin publik apo subjektin
privat.

11. “Sinjalizim 1 brendshém” &shté
raportimi 1 kryer nga sinjalizuesi brenda



njésisé pérgjegjése t€ organizates, sipas
nenit 10 t& kétij ligji.

12.  “Sinjalizim 1 jashtém” &shté
raportimi i kryer nga sinjalizuesi prané
ILDKPKI-s€, sipas nenit 11 t& kétij ligji.

13. “Sinjalizues” &sht€ individi, 1 cili
aplikon ose é&éshté né€ marrédhénie pune,
ose ka punuar mé paré prané€ autoritetit
publik apo subjektit privat, pavarésisht nga
natyra e marrédhénies s€ punés ose
kohézgjatjes s€ saj, si dhe nése paguhet
ose jo, g€ sinjalizon njé veprim ose
praktiké t€ dyshuar korrupsioni.

14. “Subjekt privat” &sht€¢ personi
juridik privat, sipas Kodit Civil t&
Republikés sé& Shqipéris€é, pérfshiré
tregtarin, sipas ligjit pér tregtar€t dhe
shoqgérité tregtare.

15. “Veprim ose praktiké e dyshuar
korrupsioni” &sht€ njé veprim ose
mosveprim, fakte ose rrethana t€ kryera né
njé organizaté, pér t€ cilat sinjalizuesi
dyshon né mirébesim, sipas kétij ligji, se
mund té pérbéjé korrupsion.

Neni 4
Parimet e sinjalizimit

Mbrojtja e sinjalizuesve t€ veprimeve
ose praktikave t€ dyshuara t€ korrupsionit,
sipas kétij ligji, bazohet né parimet e:

a) ruajtjes s€ konfidencialitetit t&
informacionit t€ sinjalizimit dhe sekretit
shtet€ror nga njésia pérgjegjése dhe
ILDKPKI-ja;

b) njohjes sé¢ identitetit t€ sinjalizuesit,
pérveg rastit kur ky ligj lejon pranimin e
nj€ sinjalizimi anonim;

c¢) sinjalizimit vullnetar t€ njé veprimi
ose praktike t€ dyshuar té korrupsionit;

¢) integritetit dhe paanshmérisé sé
njésis€ pérgjegjése dhe ILDKPKI-sé gjaté
shqyrtimit té sinjalizimit;

d) zbatimit té€ mekanizmave t&
efektshém dhe té pérshtatshém pér
mbrojtjen e t€ drejtave dhe interesave
legjitimé t& sinjalizuesit;

dh) procedurés s€ hetimit administrativ
té€ sinjalizimit n€ ményré t€ shpejté dhe t&
besueshme.

KREU II
SINJALIZIMI

Neni 5
Sinjalizimi

Cdo person, i cili vihet né dijeni pér
veprime ose praktika t€ dyshuara t&
korrupsionit, gjat€ punés ose né lidhje me
veprimtarin€ e tij t€ punés prané
organizatés, ka té drejté té sinjalizojé ké&te
fakt te njésia pérgjegjése brenda
organizatés ose ILDKPKI-sg, sipas rastit.

Neni 6
Mirébesimi i sinjalizuesit

1. Sinjalizuesit i ofrohet mbrojtja pér
sinjalizimin e kryer né€ kushtet e
mirébesimit, t€ njé veprimi ose praktike té
dyshuar korrupsioni, sipas kritereve t&
parashikuara né kété ligj.

2. Sinjalizuesi konsiderohet se ka
vepruar né¢ mirébesim, nése ka shkaqe té
arsyeshme pér t€ besuar se &shté duke
sinjalizuar njé veprim ose praktiké té
dyshuar korrupsioni, si dhe:

a) nuk e dinte ose nuk kishte mundési
objektive pér t€ ditur se informacioni i
sinjalizuar nuk ishte i vérteté ose i1 sakté
edhe nése me€ voné rezulton se ka gabuar
né€ lidhje me vérteté€sin€ ose saktésiné e tij,
ose vértetohet nga organet kompetente se
nuk &éshté kryer njé vepér penale e
korrupsionit;

b) sinjalizimi nuk kryhet né ményré
abuzive, shpifése ose sinjalizuesi nuk
mashtron mbi informacionin e sinjalizuar.

3. Sinjalizuesi prezumohet t€ jet€é né
mir€besim, derisa nuk provohet e kundérta
nga njésia pérgjegjése ose ILDKPKI-ja,
sipas rastit.

Neni 7

Forma dhe pérmbajtja e sinjalizimit

1. Sinjalizimi b&het me c¢do mjet
komunikimi, né formé té shkruar ose
deklarohet verbalisht para ILDKPKI-sé
ose njésisé pérgjegjése dhe dokumentohet
me shkrim prej tyre. Sinjalizimi pé&rmban
té paktén:

a) t€ dhénat e identitetit t€ sinjalizuesit;



b) té dhénat e kontaktit t& sinjalizuesit;

¢) pérshkrimin e fakteve e té rrethanave
t€ njohura nga sinjalizuesi pér veprimin
ose praktikén e dyshuar t€ korrupsionit,
shoqgéruar me provat pérkatése, pé€r aq sa
éshté e mundur;

¢) referimin pérkatés né€ Kodin Penal té
Republikés s€ Shqipérisé, pér aq sa éshté e
mundur, nga sinjalizuesi, t€ veprés ose
praktikés sé dyshuar t€ korrupsionit;

d) né rastin e sinjalizimit t€ jashtém,
shkaget ligjore dhe rrethanat e faktit, pér
aq sa &shté e mundur, nga sinjalizuesi, pér
pérdorimin e mekanizmit t€ sinjalizimit té
jashtém.

2. Sinjalizuesi mund t€ zgjedhé t&
mbetet anonim dhe sinjalizimi pranohet,
nése né t€ jané shprehur qarté¢ dhe jané
arsyetuar shkaqet e anonimatit dhe t&
dhénat e sinjalizuara sigurojné njé baz¢ té
mjaftueshme pér té hetuar
administrativisht veprimin ose praktikén e
dyshuar t€ korrupsionit.

3. Pavarésisht nga ekzistenca e njésisé€
pérgjegjése prané organizatés, sinjalizuesi
mund t€ nis€ njé proceduré t€ jashtme
sinjalizimi prané ILDKPKI-s&, sipas nenit
11 té kétij ligji.

Neni 8
Sinjalizimi né publik
NE rast se sinjalizuesi njofton publikisht
veprimin ose praktikén e dyshuar t€
korrupsionit, gé€zon t€ drejtén e mbrojtjes,
sipas kétij ligji, deri né€ castin kur
sinjalizimi b&het publik.

Neni 9
Bashképunimi

NE zbatim té parimit t€ ruajtjes s&
konfidencialitetit, sekretit shtetéror dhe
mbrojtjes s€ t€ dhénave personale, njésité
pérgjegjése  bashképunojné me njéra-
tjetrén dhe me ILDKPKI-né pér shkémbim
té dhénash, t€ plota dhe pa asnjé rezervé,
me qéllim shqyrtimin dhe zgjidhjen e njé
rasti t€ sinjalizuar kur, pavarésisht nga
organizata e sinjalizuesit, t& sinjalizuarit i
pérkasin organizatave t€ ndryshme.

KREU I
STRUKTURAT E SHQYRTIMIT TE
SINJALIZIMIT

Neni 10

Sinjalizimi i brendshém dhe njésité

pérgjegjése

1. Prané ¢do autoriteti publik, i cili ka
mé shumé se 80 t€ punésuar, dhe subjekti
privat, i cili ka mé€ shumé se 100 té
punésuar, caktohet njé njési pérgjegjése, e
cila regjistron, heton administrativisht dhe
shqyrton sinjalizimet, sipas kétij ligji.

2. Njésia pérgjegjése mund t& pérbéhet
nga njé ose mé shumé persona, sipas
pérbérjes dhe strukturés s€ organizatés, t&
trajnuar posagérisht né fushén e mbrojtjes
sé sinjalizuesve.

3. ILDKPKI-ja pércakton me udhézim
strukturén, kriteret e pérzgjedhjes dhe
trajnimin e punonjésve t€ njésisé
pérgjegjése t€ subjekteve private. Késhilli i
Ministrave  pércakton me  vendim
marrédhéniet e punés, strukturén dhe
kriteret e pérzgjedhjes sé punonjésve té
njésisé€ pérgjegj€se né autoritetet publike.

Neni 11
Sinjalizimi i jashtém tek Inspektorati i
Larté i Deklarimit dhe Kontrollit té
Pasurive dhe Konfliktit té Interesave

1. ILDKPKI-ja heton drejtpérdre;jt
sinjalizimin pér veprimet ose praktikat e
dyshuara té korrupsionit né organizata, t&
cilat nuk kan€ njé njé€si pérgjegjése pér
kété qéllim.

2. Pavarésisht nga njésia pérgjegjése
brenda organizat€s, sinjalizuesi ka t€ drejté
t¢ sinjalizoj€é veprén e dyshuar té
korrupsionit tek ILDKPKI-ja né rastet kur:

a) njésia pérgjegjése nuk fillon hetimin
administrativ ose pérfundon hetimin né
kundérshtim me nenin 14 t€ kétij ligji;

b) ekziston dyshimi i arsyeshém se
pritési i sinjalizimit n€ njésiné€ pérgjegjése
ose persona t&€ lidhur me té jané t&
pérfshiré ose kané njé interes t&
drejtpérdrejt€ ose jo t&€ drejtpérdrejté,
pasuror ose personal, né veprimin ose
praktikén e dyshuar t€ korrupsionit. Sipas



rastit, person i lidhur ka t€ nj&jtin kuptim
me pércaktimet e béra né ligjin pér
tregtarét dhe shoqérité tregtare ose ligjin
pér parandalimin e konfliktit té interesave
né ushtrimin e funksioneve publike;

c) ka arsye té tjera t€ bazuara pér té
dyshuar né integritetin dhe paanshmériné e
njésis€ pérgjegjése né shqyrtimin e
sinjalizimit, sipas parimeve té kétij ligji;

¢) prova e sinjalizuesit, né lidhje me
veprimin ose praktikén e dyshuar t€
korrupsionit, mund t&€ fshihet ose té
shkatérrohet nga organizata.

3. N¢ rastet e pérmendura né pikén 2, t&
kétij neni, ¢do hetim i njésis€ pérgjegjése,
nése ka filluar, ndérpritet dhe sinjalizimi
hetohet né vijim nga ILDKPKI-ja.

KREU IV
PROCEDURA E HETIMIT
ADMINISTRATIV TE SINJALIZIMIT

Neni 12

Parimet e pérgjithshme té hetimit

administrativ

1. Né kryerjen e funksioneve té saj,
njésia pérgjegjése ose ILDKPKI-ja duhet:

a) t&€ veproj¢ me ndershméri,
paanshméri dhe efikasitet, duke pasur
parasysh interesat legjitimé té sinjalizuesit;

b) té€ veprojé n€ ményré t€ pavarur nga
piképamja politike dhe ¢do influencé tjetér
e padrejt€ g€ mund té pengojé realizimin e
detyrave, sipas kétij ligji;

c) t€ shmangé c¢do konflikt interesi té
mundshém dhe t& deklarojé menjéheré tek
organizata ose ILDKPKI-ja konfliktin e
interesit pérpara fillimit t€ hetimit
administrativ t€ nj€ sinjalizimi;

¢) té& marré té gjitha masat e
pérshtatshme pér té mbrojtur
dokumentacionin dhe provat lidhur me
sinjalizimin  nga  zhdukja, fshehja,
ndryshimi, falsifikimi dhe veprime té tjera,
té cilat synojné asgjésimin e tyre;

d) té ruajé konfidencialitetin ¢
informacionit dhe t€ mbrojé t&€ dhénat né
pérmbajtje t€ ¢do sinjalizimi, né p&rputhje
me nenet 15 dhe 16 t& kétij ligji;

dh) t€ ruajé sekretin shtetéror né
pérmbajtje t€ nj€ sinjalizimi né zbatim té
ligjit.

2. Gjaté  procesit t€  hetimit
administrativ, sinjalizuesi ka t€ drejté té
mos zbulojé burimet e informacionit.

Neni 13

Procedura e hetimit administrativ

1. Sipas rastit, ¢do njési pérgjegjése ose
ILDKPKI-ja  heton  administrativisht
sinjalizimin, n€ pérputhje me procedurén e
pércaktuar né kété ligj. Pér aq sa nuk
parashikohet ndryshe né kété ligj, njésia
pérgjegjése prané autoritetit publik dhe
ILDKPKI-s¢ zbatojné dispozitat e Kodit t&
Procedurave Administrative.

2. Procedura e hetimit administrativ té
sinjalizimit pérfundon sa mé shpejt t& jeté
e mundur, por, né ¢do rast, jo mé voné se
60 dité nga data e fillimit t& hetimit,
pérvegse kur nga rrethanat kérkohet njé
afat mé i gjaté.

3. Gjat€ periudhés sé¢  hetimit
administrativ, njésia pérgjegjése ose
ILDKPKI-ja shqyrton dhe vleréson
pretendimet e ngritura nga sinjalizuesi né
lidhje me veprimin ose praktikén e
dyshuar t€ korrupsionit. Pér kété qéllim,
njésia pérgjegjése ose ILDKPKI-ja ka t&
drejté  t€ kérkojé informacione dhe
dokumente, t€ urdhérojé inspektime ose
analiza, t€ mbledhé deklarata ose t& pyesé
persona né dijeni ose rrethanat e ¢éshtjes
ose t€ konsultohet me eksperté té fushave
t&€ ndryshme.

4. N€ hetimin administrativ merr pjesé€
sinjalizuesi dhe ¢do person tjetér i treté,
kur dyshohet se posedon dokumente ose
ka dijeni pér rrethanat e sinjalizuara,
pérfshir€é dhe t€ sinjalizuarin, nése
vlerésohet e nevojshme nga drejtuesi i
hetimit.

5. Cdo pale pjesémarrése né hetimin
administrativ i garantohet njé proces i
rregullt, n€ pérputhje me parashikimet né
Kodin e Procedurave Administrative, si
dhe:

a) mund té japé deklarata me shkrim,
argumente ose opinione;



b) mund té konsultohet me dosjen e
hetimit;

c) ka t€ drejté€ t€ dégjohet né lidhje me
pretendimet e tij.

6. Organizata ose ILDKPKI-ja duhet t&
vendos€¢ né dispozicion t&€ hetimit t&
dhénat, dokumentacionin dhe provat e
zotéruara prej saj.

7. Njésia pérgjegjése ose ILDKPKI-ja
njofton sinjalizuesin pér ¢do masé t& marré
né pérgjigje t€ sinjalizimit jo mé& voné se
30 dit€ nga momenti i kryerjes s€ veprimit.
Pavarésisht nga afati i1 njoftimit té
parashikuar n€ kété nen, njésia pérgjegjése
ose ILDKPKI-ja é&shté e detyruar t’i
pérgjigjet brenda 30 dit€ve nga marrja e
kérkesés pér informacion, té paraqitur me
shkrim nga sinjalizuesi, né ¢do kohé, né
lidhje me ¢éshtjen e sinjalizuar prej tij.

8. Nése né pérfundim t€ hetimit
administrativ t€ sinjalizimit nga njésia
pérgjegjése e njé autoriteti publik ose
ILDKPKI-ja rezulton se veprimi ose
praktika e dyshuar e sinjalizuar pérbén ose
mund t€ perbéj€ nj€ shkelje administrative,
sipas ligjit, njésia pérgjegjése ose
ILDKPKI-ja, sipas rastit, vé né dijeni
organin kompetent.

9. ILDKPKI-ja dhe organizata, né
bashképunim me ILDKPKI-né, marrin
masa t€ menjéhershme, t& castit dhe pér aq
sa &shté e mundur, pér t€ parandaluar ose
penguar vazhdimin e pasojave t€ démshme
nga veprimi ose praktika e dyshuar e
korrupsionit té sinjalizuar.

10. Cdo organizaté, sipas udhézimeve
t¢ ILDKPKI-s¢, dhe ILDKPKI-ja,
miratojné rregullore t€ brendshme t&
posagme pér procedurén e shqyrtimit t&
hetimit administrativ t€ sinjalizimit dhe
mekanizmat e mbrojtjes sé
konfidencialitetit, sipas kétij ligji.

Neni 14
Mosfillimi dhe pérfundimi i hetimit
administrativ
1. Njésia pérgjegjése ose ILDKPKI-ja
ka t& drejt€ t€ mos fillojé hetimin
administrativ nése:

a) sinjalizimi nuk &sht€ depozituar sipas
formés dhe pérmbajtjes sé kérkuar nga
neni 7, 1 kétij ligji, dhe sinjalizuesi nuk
korrigjon kéto t€ meta brenda 7 ditéve nga
data e marrjes sé€ njoftimit pér korrigjim;

b) sinjalizimi pérmban fakte dhe
rrethana q€ nuk pérfshihen né fushén e
zbatimit t€ kétij ligji, sipas nenit 3, pika 6,
té kétij ligji;

c¢) kur nga pérmbajtja e sinjalizimit del
haptazi se nuk ka elemente t&
kundérvajtjes administrative ose t€ veprés
penale.

2. Njésia pérgjegjése ose ILDKPKI-ja
ka t€ drejt€é t€ pérfundojé hetimin
administrativ nése:

a) gjat€ hetimit rezulton se sinjalizimi
pér veprimin ose praktikén e dyshuar té
korrupsionit éshté i bazuar. N& kété rast,
njésia pérgjegjése ose ILDKPKI-ja njofton
menjéheré prokuroriné ose Policin€ e
Shtetit.

b) sinjalizuesi nuk ka vepruar né
kushtet e mirébesimit, né zbatim té nenit 6
t& kétij ligji.

3. Né dosjen e sinjalizimit shénohen
vendimi pér mosfillimin ose pérfundimin e
hetimit administrativ, i arsyetuar pér té
gjitha shkaget q& kané c¢uar né
vendimmarrjen pérkatése, si dhe masat e
marra né lidhje me sinjalizimin.

Neni 15
Konfidencialiteti

1. Gjat€ procedurés s€ hetimit
administrativ t€ sinjalizimit t€ brendshém
ose t€ jasht€m, identiteti i sinjalizuesit u
béhet 1 ditur personave t€ treté vet€m me
p€lgimin e tij me shkrim.

2. ILDKPKI-ja ose njésia pérgjegjése
duhet t€ ruajn€ n€ ¢do koh€ n€ ményré
konfidenciale informacionin e lidhur me
sinjalizimin, duke mos e pérhapur ose
transmetuar te persona té tret€ brenda ose
jashté organizatés ose ILDKPKI-sg, si dhe
t€ mos e pérdorin pér géllime t& tjera,
pérvegse me pélqimin me shkrim té
sinjalizuesit ose pér p&rmbushjen e njé
detyrimi ligjor.



3. Njésia pérgjegj€se ose ILDKPKI-ja, né
komunikimet me organizatén ku punon
sinjalizuesi ose me ¢do subjekt apo
autoritet tjetér, privat ose shtetéror,
respekton detyrimin e konfidencialitetit
dhe wua komunikon informacionin e
nevojshém vetém personave té caktuar pér
hetimin administrativ ose pér marrjen e
masave pér ndjekjen e fakteve t€
sinjalizuara, né  kuadér t& njé
marréveshjeje  konfidencialiteti ~ mes
paléve.

4. Cdo person, i cili merr informacion
konfidencial nga njésit€ pérgjegjése ose
ILDKPKI- ja, pér qéllim té kétij ligji, ka t&
njéjtin  detyrim pér pérpunimin e
informacionit n€ ményré konfidenciale.

Neni 16
Mbrojtja e té dhénave personale

1. Té dhénat personale t€ individéve té
pérfshir€ n€  hetimin  administrativ
pérpunohen vetém pér qéllim t&€ kétij ligj.
Né c¢do rast, pérpunimi i t€ dhénave
personale kryhet sipas parimeve dhe
procedurave té legjislacionit né fuqi pér
mbrojtjen e t€ dhénave personale.

2. Né€ rastet kur, né zbatimin e kétij
ligji,  konstatohet = mosrespektim i
legjislacionit pér mbrojtjen e t&€ dhénave
personale, ¢éshtja i referohet Komisionerit
pér té€ Drejtén e Informimit dhe Mbrojtjen
e t&¢ Dhénave Personale.

3. Komisioneri pér t€ Drejtén e
Informimit dhe Mbrojtjen e t€ Dhénave
Personale pércakton me udhézim té
vecanté kushtet dhe kriteret e p&rpunimit
dhe kohén e mbajtjes s€ t€ dhénave
personale né fushén e mbrojtjes sé
sinjalizuesve, sipas kétij ligji.

KREU V
TE DREJTAT DHE MBROJTIJA E
SINJALIZUESVE

Neni 17
Té drejtat e sinjalizuesit
1. Té& drejtat dhe interesat e
sinjalizuesve mbrohen né€ ményré té

besueshme, t€ efektshme dhe té
pérshtatshme.
2. Sinjalizuesi gé€zon té drejtén e:

a) konfidencialitetit gjaté procesit té
sinjalizimit, q€ pérfshin, gjithashtu,
mundésin€é e sinjalizimit anonim t€ njé
veprimi  ose  praktike t€  dyshuar
korrupsioni, sipas nenit 7, pika 2, t€ kétij
ligji;

b) ruajtjen e konfidencialitetit t€ burimit
té informacionit t€ sinjalizuesit;
¢) mbrojtjes kundér hakmarrjes.

3. T€ drejtat e sinjalizuesit garantohen,
sipas kétij ligji:

a) gjat€ kohézgjatjes s€ procedur€s sé
hetimit administrativ t€ sinjalizimit;

b) pas pérfundimit t€ procedurés sé
hetimit administrativ t€ sinjalizimit, me
géllim kryerjen normale t& detyrave
funksionale t€ sinjalizuesit n€ organizatén
e tij;

¢) pas pérfundimit t&€ marrédhénies sé
punés s€ sinjalizuesit me organizatén e tij,
kur, nga rrethana t€ bazuara dhe t&
arsyeshme,  sinjalizuesi ka  kérkuar
mbrojtjen nga ILDKPKI-ja.

4. Cdo rregull ose marréveshje private,
né€ bazé té€ s€ cilés pérjashtohen ose
kufizohen té drejtat dhe mbrojtja e
sinjalizuesit, sipas kétij ligji, &shté e
pavlefshme. T€ drejtat e sinjalizuesit kané

epérsi ndaj marréveshjeve té
konfidencialitetit.
5. Sinjalizuesi  informohet nga

organizata dhe ILDKPKI-ja, n€ ményré t&
plot€ dhe né gjuhé té kuptueshme, pér té
drejtat dhe mbrojtjen e ofruar nga
organizata e tij dhe ILDKPKI-ja, sipas
kétij ligji.

Neni 18
Mbrojtja kundér hakmarrjes
1. Sinjalizuesi, 1 cili sinjalizon njé
veprim  ose  praktik€ té€  dyshuar
korrupsioni, né pérputhje me dispozitat e
kétij ligji, mbrohet ndaj c¢do mase
hakmarrése t€ marré ndaj tij nga
organizata, duke pérfshir€, por pa u
kufizuar né:
a) shkarkimin nga puna;



b) pezullimin nga puna ose t€ njé ose
mé shumé detyrave;

c) transferimin brenda ose jashté
organizatés;

¢) uljen né detyré;

d) wuljen e ©pagés dhe/ose t&
shpérblimeve financiare;

dh) humbjen e statusit dhe té
privilegjeve;

e) mosngritjen né detyré;

€) hegjen e sé drejtés pér t€ marré pjesé
né trajnime;

f) vleré€sime negative né marrédhénien e
punés;

g) forma té tjera t& hakmarrjes né lidhje
me punén.

2. Cdo akt 1 hakmarrjes ndaj
sinjalizuesit €shté i pavlefshém.

3. Nése sinjalizuesi déshiron té
vendoset né€ njé strukturé tetér t€
organizatés, pér t€ mbrojtur veten nga
reagime armiqésore né mjedisin e tij t&
afért t€ punés, organizata merr masat e
arsyeshme dhe t€ pérshtatshme pér té
lehtésuar njé 1€vizje té€ tille. N&é rast t&
kundért, ILDKPKI-ja, me kérkes¢ té
sinjalizuesit, 1 drejtohet organit kompetent,
sipas legjislacionit né€ fuqi, pér té
urdhéruar autoritetin publik ose urdh&ron
subjektin privat t&€ marré t€ gjitha masat,
sipas kétij neni. Nése organi kompetent
ose subjekti privat nuk merr masat e
kérkuara nga ILDKPKI-ja, ¢do person i
interesuar ka t& drejté t’i drejtohet
gjykatés.

Neni 19
Procedura e hetimit té kérkesés pér
mbrojtje
1. Sinjalizuesi, i cili pretendon se &shté
subjekt 1 njé akti hakmarrjeje, paraget
kérkesé pér mbrojtje te njésia pérgjegjése.
Njésia pérgjegj€se merr menjéheré masat
dhe né ¢do rast jo mé€ voné se 10 dit€ nga
paraqgitja e kérkes€s, vendos me akt té
ndérmjetém t€ arsyetuar pér riparimin e
pasojave t&€ paligjshme nga akti i
hakmarrjes. Né rast t€ shkeljes sé kétij
afati, kérkesa paragqitet tek ILDKPKI-ja, qé

vendos brenda 10 dit€ve nga marrja e
kérkesés.

2. ILDKPKI-ja heton pretendimet pér
hakmarrje pér t€ pércaktuar nése ka shkaqe
té arsyeshme pér t€ besuar qé ka ndodhur,
&shté duke ndodhur ose pritet t€ ndodhé
njé akt hakmarrjeje.

3. ILDKPKI-ja, brenda 5 ditéve nga
data e marrjes s€ njé kérkese pér mbrojtje
nga hakmarrja, njofton me shkrim
sinjalizuesin pér regjistrimin e pretendimit
dhe emrin e personit prané [LDKPKI-sé, i
cili do t€ ndjeké ¢éshtjen.

4. Organizata, me kérkesé t&¢ ILDKPKI-
sé, duhet té provojé g€ masat e marra né
dém té€ sinjalizuesit jan€ bazuar né shkaqe
té ndryshme dhe q€ nuk lidhen né ményré
té drejtpérdrejté ose t€ té€rthort€ me
sinjalizimin.

5. ILDKPKI-ja njofton me shkrim
sinjalizuesin brenda 10 ditéve nga data e
marrjes s€ kérkesés pér statusin e hetimit
administrativ té kérkesés pér mbrojtje dhe
pér ¢do veprim procedural t€ ndérmarré.
Pavarésisht nga afatet e njoftimit,
parashikuar né két€ nen, ILDKPKI-ja
éshté e detyruar t’i pérgjigjet cdo kérkese
pér informacion me shkrim, paraqitur né
¢do koh€ nga sinjalizuesi n€ lidhje me
kérkesén e tij.

6. Procedura e hetimit administrativ té
kérkesés pér mbrojtje pérfundon sa mé
shpejt té jet€ e mundur dhe né ¢do rast jo
mé voné se 60 dit€ nga data e regjistrimit
té kérkesés.

7. Nése n€ pérfundim t€ hetimit
administrativ rezulton se &shté kryer njé
akt hakmarrjeje ndaj sinjalizuesit nga
autoriteti publik, ILDKPKI-ja i drejtohet
organit kompetent, sipas legjislacionit né
fuqi, pér t€ urdhéruar autoritetin publik pér
marrjen e t€ gjitha masave pér riparimin e
shkeljes sé kryer. Nése né pérfundim té
hetimit rezulton s& €&sht€ kryer njé akt
hakmarrjeje ndaj sinjalizuesit nga subjekti
privat, ILDKPKI-ja urdhéron subjektin
privat t€ marré t& gjitha masat pér
riparimin e shkeljes s€ kryer. Nése organi
kompetent ose subjekti privat nuk merr
masat e kérkuara nga ILDKPKI-ja, sipas



késaj pike, ¢do person i interesuar ose
ILDKPI-ja ka t& drejté t’i drejtohet
gjykatés.

8. ILDKPKI-ja dhe njésité pérgjegjése,
né pérputhje me udhézimet e nxjerra nga
ILDKPKI-ja, miratojné rregullore pér
procedurén e shqyrtimit t€ kérkes€s s&
sinjalizuesit pér mbrojtjen nga hakmarrja.

Neni 20
Démshpérblimi né rastin e hakmarrjes
Sinjalizuesi ka t& drejté t& kérkojé né
gjykaté shpérblim pér démin e pésuar nga
akti i hakmarrjes, né kuptim t&€ kétij ligji,
sipas Kodit Civil.

KREU VI
MONITORIMI I MEKANIZMIT TE
SINJALIZIMIT

Neni 21
Funksionet e Inspektoratit té Larté té
Deklarimit dhe Kontrollit té Pasurive
dhe Konfliktit té Interesave

Pérvec sa parashikohet né kété ligj,
ILDKPKI-ja ka detyré:

a) t€ monitoroj¢ dhe t&€ nxjerré
udhézime pér mekanizmat e sinjalizimit té
brendshém dhe t€ jashtém;

b) té kontrollojé funksionimin e duhur
té mekanizmit t€ sinjalizimit t€ brendshém
e t€ njésive pérgjegjése t€ organizatave;

o)té konstatojé kundérvajtjet
administrative, sipas kétij ligji, dhe té&
vendosé gjoba, né pérputhje me nenin 23
té kétij ligji;

¢)t¢ marré dhe t€ hetojé kérkesat pér
mbrojtje ndaj masave hakmarrése kundér
sinjalizuesve dhe té garantojé mbrojtjen e
sinjalizuesit nga masat hakmarrése, sipas
kétij ligji;

d) mbi bazén e raporteve vjetore té
njésive pérgjegjése, té€ hartojé vleré€sime
dhe t€ japé rekomandime pér zbatimin e
kétij ligji;

dh) t& ofrojé késhillim dhe mbéshtetje
né lidhje me zbatimin e ligjit pér mbrojtjen
e sinjalizuesve;

e) té& ndérgjegj€sojé publikun pér
sinjalizimin dhe mbrojtjen e sinjalizuesit,

si dhe té rris€ pranimin kulturor té
sinjalizimit.

Neni 22
Raportimi

1. Njésia pérgjegjése zbaton detyrat e
ngarkuara nga ILDKPKI-ja pér lehté€simin
dhe zhvillimin e procesit té sinjalizimit, si
dhe i paraget ILDKPKI-s€ ¢do vit, jo mé
voné€ se data 15 janar e vitit pasardhés,
raport me shkrim pér sinjalizimet e
regjistruara, ményrat e ndjekura pér
hetimin administrativ t€ sinjalizimeve dhe
mbrojtjen e sinjalizuesve.

2. ILDKPKI-ja publikon ¢do vit raport
pér zbatimin e ké&tij ligji. Né kéte
informacion pérfshihen numri i rasteve té
sinjalizuara, rezultatet e rasteve, shkalla e
ndérgjegjésimit dhe besimit te mekanizmat
e sinjalizimit nga publiku, koha e
pércaktuar pér shqyrtimin e rasteve dhe
zbatimin e mekanizmave t€ mbrojtjes nga
hakmarrja.

KREU VII
SHKELJET DHE MASAT
ADMINISTRATIVE

Neni 23
Kundérvajtje dhe masa administrative

1. Shkelja e dispozitave t& kétij ligji,
kur nuk pérbén vepér penale, pérbén
kundérvajtje administrative dhe dénohet
me gjobé si mé poshté:

a) moscaktimi i njésis€ pérgjegjése nga
organizata, né pérputhje me pikén 1, té
nenit 10, t& kétij ligji, dénohet me gjobé
100 000 leké;

b) ¢do veprim hakmarrjeje ndaj
sinjalizuesit, t€ marré nga organizata sipas
nenit 18, t€ kétij ligji, pérfshir€ refuzimin
pér t€ vepruar sipas pikés 3, t€ nenit 18, té
kétij ligji, dénohet me gjobé nga 300 000
leké deri né 500 000 leké;

c) shkelja e parimeve té€ hetimit t&
sinjalizimit ~ nga  punonjési,  sipas
shkronjave “a”, “b”, “c” dhe “¢”, t€ pikés
1, t& nenit 12, t& kétij ligji, dénohet me
gjobé nga 100 000 deri n€ 300 000 leké;



¢)shkelja e detyrimit pér ruajtjen e
konfidencialitetit, sipas nenit 15, t€ kétij
ligji, dénohet me gjobé nga 150 000 deri
né 300 000 leké;

d) mosfillimi i hetimit ose pérfundimi 1
hetimit administrativ nga punonjési, né
kundérshtim me nenin 14, t€ kétij ligji,
dénohet me gjobé nga 100 000 deri n€ 300
000 leké.

2. ILDKPKI-ja ka té drejté t& konstatojé
kundérvajtjet dhe t€ vendosé gjobén.
Kundér vendimit t¢ ILDKPKI-s¢ mund té
béhet ankim, sipas ligjit pér kundérvajtjet
administrative.

3. T¢ ardhurat nga gjobat kalojné né
Buxhetin e Shtetit.

KREU VIII
DISPOZITA KALIMTARE DHE TE
FUNDIT

Neni 24
Nxjerrja e akteve nénligjore

1. Ngarkohet ILDKPKI-ja g€, brenda
dy muajve nga hyrja né fuqi e kétij ligji, t&
nxjerré aktet nénligjore n€ zbatim t& pikés
3, t€ nenit 10; pik&s 10, t€ nenit 13; pikés
8, t€ nenit 19; dhe shkronjés “a”, t€ nenit
21, té kétij ligji.

2. Ngarkohet Késhilli i Ministrave g€,
brenda dy muajve nga hyrja né€ fuqi e kétij
ligji, t€ nxjerré aktet nénligjore né€ zbatim
té pikés 3, t& nenit 10, t& kétij ligji.

3. Ngarkohet Komisioneri pér té
Drejtén e Informimit dhe Mbrojtjen e t&€
Dhénave Personale g€, brenda dy muajve
nga hyrja né fuqi e kétij ligji, t€ nxjerré
aktet nénligjore né zbatim té€ pikés 3, t&
nenit 16, t& kétij ligji.

4. Ngarkohen subjektet private dhe
autoritetet publike, né€ pérputhje me
udhézimet e ILDKPKI-sé, g€, brenda
gjashté muajve nga data e hyrjes né fuqi t&
kétij ligji, t€ miratojné rregulloren e
parashikuar n€ nenin 13, pika 10, t€ kétij
ligji.

Neni 25
Hyrja né fuqi

Ky ligj hyn né fuqi 15 dit€ pas botimit né
Fletoren Zyrtare dhe i shtrin efektet
juridike prej datés 1 tetor 2016, me

pérjashtim t€ detyrimeve t€ pércaktuara né

nenin 10, t€ kétij ligji, pér sinjalizimin e
brendshém pér subjektet private, qé

fillojné t€ zbatohen nga data 1 korrik 2017.

Miratuar né datén 2.6.2016
Shpallur me dekretin nr. 9647, daté

20.6.2016 té Presidentit té Republikés sé
Shqipérisé, Bujar Nishani



